
ACTA 1/2026 

 
REUNIÓN DA COMISIÓN XESTORA 

 
 
 
ACTA DA REUNIÓN DA COMISIÓN XESTORA DA FEDERACIÓN 
COLOMBÓFILA GALEGA CELEBRADA O DÍA 19 DE SETEMBRO DE 2026. 
 

 

En Santiago de Compostela, sendo as 10:30 horas do día 19 de 
setembro de 2026 en segunda convocatoria, reúnese a A COMISIÓN XESTORA 
DA FCG de forma telemática presidida por D. Enrique Freire Sobral, actuando 
como secretario D. Manuel Rey San Luis, asistindo á mesma os membros que a 
continuación se relacionan: 

 
 
PRESIDENTE: 
Enrique Freire Sobral 
 
SECRETARIO: 
D. Manuel Rey San Luis 
 
TESOUREIRO: 
D. José R. Costas Carbajal 
 

Membros titulares da Comisión Xestora: 
D. Carlos García Balboa 
D. Jaier Fernández Pena 
D. Carlos Budiño Pereira 
 

Autorizase a esta reunión a asistencia do presidente da Comisión de Xuices D. 
Julio Santiso Cañas con voz pero sin voto. 
 
 
Esta reunión axústase ó seguinte Orde do día:                                                                
 
 
Punto único.-  Aprobación da data para a celebración da Exposición Autonómica. 

Toma a palabra o secretario para poñer en coñecemento dos asistentes que por 

motivos da celebración da Exposición Nacional os días do 8 ao 13 de decembro, 

teremos que adiantar a celebración da nosa exposición. 

Para que teñamos tempo suficiente para organizar a papelada para o envío das 

pombas clasificadas para a exposición nacional, proponse como datas 

alternativas os días 28 e 29 de novembro. 

 

Tamén se informa aos asistentes que desde o pasado mes de maio xa se está 

traballando en colaboración co presidente do C.C. Alas Compostelanas (como 

organizador da exposición) na organización deste evento, pero que non se 

puideron tomar decisións xa que ata finais do pasado mes de agosto non se 

coñecían as datas da exposición nacional. 

 

A continuación, fai intervención o Sr./Sr. José R. Costas Carbajal para opinar ao 
respecto sobre o que pensan os socios do seu club e é que nestas datas as 
pombas non estarán en condicións de ser presentadas á exposición e que pode 
haber clubs que pensen o mesmo, barallando a posibilidade de non enviar 
pombas á exposición nacional, deixando a nosa para outras datas nas que sexan 
máis idóneas para as pombas.  
Sobre este tema contéstanlle tanto Enrique Freire como Julio Santiso que isto 
non sería un inconveniente xa que as pombas estarían en condicións de ser 
presentadas xa que a muda da pluma xa estaría completada, e que non se 
debería pensar na posibilidade de non enviar pombas á exposición nacional, 
básicamente para non perder a nosa credibilidade, xunto cos bos resultados 
conseguidos o ano pasado pola nosa federación nos campeonatos nacionais. 
 
O sentir xeneralizado dos asistentes a esta reunión é que nos últimos anos 
lévase perdendo asistencia de socios ás exposicións e que dalgún xeito habería 
que recuperar a necesidade de celebración das exposicións, que non sexa un 
mero trámite e que chame a atención de socios para a asistencia ás mesmas. 
 
Unha vez finalizada a intervención dos asistentes, lévase a cabo a votación a 
este punto da orde do día, sendo aprobado por unanimidade as datas do 28 
e 29 de novembro para a celebración da exposición autonómica. 
 
Así mesmo apróbase a compra dun transportín para o traslado de pombas ás 
exposicións nacionais 

E sen máis asuntos que tratar, levantase a  sesión, sendo as once horas 

e trinta e cinco minutos do día da data. 
 
 
 
 
 
 
 
 
 
 
 

Asdo: Enrique Freire Sobral                                    Asdo. Manuel Rey San Luis 
                 -Presidente-                                                         -Secretario-                                                             

